
MINISTARSTVO KOMUNIKACIJA I 
TRANSPORTA BOSNE I HERCEGOVINE   

Na osnovu člana 219. Zakona o osnovama sigurnosti saobraćaja na cestama u 
Bosni i Hercegovini ("Službeni glasnik BiH", br. 6/06, 75/06 i 44/07), ministar 
komunikacija i transporta  donosi 

PRAVILNIK   
O IZMJENAMA I DOPUNAMA PRAVILNIKA O TEHNIČKIM PREGLEDIMA 

VOZILA  
(Službeni glasnik broj: 3/09 od 19.01.2009. godine)  

 
Član 1.   

U Pravilniku o tehničkim pregledima vozila ("Službeni glasnik BiH", br. 13/07, 72/07 i 
74/07), u članu 21. stav 1. se mijenja i glasi:   
"(1)    Usluge za tehnički pregled vozila u Bosni i Hercegovini, uključujući i visinu 
naknada koje se izdvajaju za troškove rada stanica tehničkog pregleda, utvrđene su 
Jedinstvenim cjenovnikom usluga tehničkih pregleda vozila u Bosni i Hercegovini (u 
daljnjem tekstu: Cjenovnik), koji je kao Prilog broj 10. sastavni dio ovog pravilnika."   
 

Član 2.   
Poslije člana 21. dodaje se član 21a. koji glasi:   

"21a.   
(Obračun cijena)   

(1)    Cijene usluga za obavljanje vanrednih i 6-mjesečnih pregleda vozila iz člana 
18. Pravilnika o tehničkim pregledima vozila, naplaćuju se u iznosu 50% od cijene 
redovnih godišnjih tehničkih pregleda.   
(2)    Cijene usluga tehničkih pregleda za vozila koja nisu obuhvaćena ovim 
cjenovnikom, određuju se prema cijeni usluge za odnosnu grupu vozila, za tu vrstu 
tehničkog pregleda, a prema najvećoj dopuštenoj masi toga vozila.   
(3)    Način raspolaganja i utroška sredstava predviđenih za stručnu instituciju i 
budžete entiteta i Brčko Distrikta Bosne i Hercegovine uredit će nadležna entitetska 
ministarstva i služba Brčko Distrikta Bosne i Hercegovine nadležna za saobraćaj."   
 

Član 3.   
(Prijelazne i završne odredbe)   

(1)    Danom stupanja na snagu ovog cjenovnika prestaje primjena dosadašnjih 
pojedinačnih cjenovnika tehničkih pregleda za registraciju vozila, koji su se 
primjenjivali na stanicama tehničkog pregleda vozila, koji su doneseni na osnovu 
entitetskih propisa.   
(2)    Ovaj Pravilnik stupa na snagu 1.1.2009. godine i objavit će se u "Službenom 
glasniku BiH" i službenim glasilima entiteta i Brčko Distrikta Bosne i Hercegovine.   

dr. Božo Ljubić, s. r.   



 
 

 


